
mahAkAlabhairavAShTakam

మహాకాలభైరవాష్టకమ్   అథవా తీక్ష్ణదంష్ట్రకాలభైరవాష్టకమ్   

ఓం
యం యం యం యక్షరూపం దశదిశివిదితం భూమికమ్పాయమానం
సం సం సంహారమూర్తిం శిరముకుటజటా శేఖరం చన్ద్రబిమ్బమ్  ।

దం దం దం దీర్ఘకాయం  వికృతనఖముఖం చోర్ధ్వరోమంకరాలం
పం పం పం పాపనాశం ప్రణమత  సతతం భైరవం  క్షేత్రపాలమ్  ॥ ౧॥

రం రం రం రక్తవర్ణం  కటికటితతనుం తీక్ష్ణదంష్ట్రాకరాలం 
ఘం ఘం ఘం ఘోష ఘోషం ఘ ఘ ఘ ఘ ఘటితం ఘర్ఝరం  ఘోరనాదమ్ ।

కం కం కం కాలపాశం ధ్రుక్ధ్రుక్ధ్రుకితం    జ్వాలితం కామదాహం ( var కం కం కఙ్కాలపాశం)
తం తం తం దివ్యదేహం ప్రణమత  సతతం భైరవం  క్షేత్రపాలమ్  ॥ ౨॥ ( var దం దం

దం)
లం లం లం లమ్బదన్తం ల ల ల ల లలితం దీర్ఘజిహ్వాకరాలం
ధూం ధూం ధూం ధూమ్రవర్ణం   స్ఫుటవికటముఖం భాస్కరం భీమరూపమ్ ।

రుం రుం రుం రుణ్డమాలం  రవితమనియతం తామ్రనేత్రం   కరాలం
నం నం నం నగ్నభూషం ప్రణమత  సతతం భైరవం  క్షేత్రపాలమ్  ॥ ౩॥

వం వం వం వాయువేగం నతజనసదయం బ్రహ్మసారం  పరన్తం
ఖం ఖం ఖం ఖడ్గహస్తం  త్రిభువనవిలయం  భాస్కరం భీమరూపమ్ ।

చం చం చం చం చలిత్వాఽచల చల చలితా చాలితం భూమిచక్రం
మం మం మం మాయిరూపం ప్రణమత  సతతం భైరవం  క్షేత్రపాలమ్  ॥ ౪॥

శం శం శం శఙ్ఖహస్తం  శశికరధవలం మోక్షసమ్పూర్ణతేజం
మం మం మం మం మహాన్తం కులమకులకులం మన్త్రగుప్తం  సునిత్యమ్ ।

యం యం యం భూతనాథం కిలికిలికిలితం బాలకేలిప్రధానం
అం అం అం అన్తరిక్షం ప్రణమత  సతతం భైరవం  క్షేత్రపాలమ్  ॥ ౫॥

ఖం ఖం ఖం ఖడ్గభేదం  విషమమృతమయం కాలకాలం కరాలం
క్షం క్షం క్షం క్షిప్రవేగం  దహదహదహనం తప్తసన్దీప్యమానమ్  ।

హూం హూం హూంకారనాదం ప్రకటితగహనం  గర్జితైర్భూమికమ్పం   ( var హం హం
హఙ్కారనాదమ్)

బం బం బం బాలలీలం ప్రణమత  సతతం భైరవం  క్షేత్రపాలమ్  ॥౬॥
సం సం సం సిద్ధియోగం  సకలగుణమఖం దేవదేవం ప్రసన్నం
పం పం పం పద్మనాభం హరిహరమయనం చన్ద్రసూర్యాగ్నినేత్రమ్   ।

ఐం ఐం ఐశ్వర్యనాథం సతతభయహరం పూర్వదేవస్వరూపం
రౌం రౌం రౌం రౌద్రరూపం  ప్రణమత  సతతం భైరవం  క్షేత్రపాలమ్  ॥ ౭॥

హం హం హం హంసయానం హసితకలహకం ముక్తయోగాట్టహాసం
ధం ధం ధం నేత్రరూపం  శిరముకుటజటాబన్ధబన్ధాగ్రహస్తమ్    ।

టం టం టఙ్కారనాదం త్రిదశలటలటం  కామగర్వాపహారం
భ్రూం  భ్రూం  భ్రూం  భూతనాథం ప్రణమత  సతతం భైరవం  క్షేత్రపాలమ్  ॥౮॥

భైరవాష్టకమిదం   పుణ్యం షణ్మాసం యః పఠేన్నరః ।
సయాతి పరమం స్థానం  యత్ర దేహో మహేశ్వరః ॥
ఇతి మహాకాలభైరవాష్టకం   సమ్పూర్ణమ్  ।
శ్రీక్షేత్రపాలభైరవాష్టకమ్   
నమోభూతనాథం నమః ప్రేతనాథం
నమః కాలకాలం నమః రుద్రమాలమ్  ।

నమః కాలికాప్రేమలోలం  కరాలం
నమో భైరవం  కాశికాక్షేత్రపాలమ్  ॥

Variations పాఠభేద are indicated as var and

there may still be variations in the print.

